
SO‘ZBEKISTONDA XIZMAT 

KO‘RSATISH SOHASINI 
RIVOJLANTIRISHDA 

INVESTITSIYALARNI JALB 
QILISH MEXANIZMINI 
TAKOMILLASHTIRISH

Malikova Shoiraoy Baxtiyorovna
Buxoro davlat universiteti o‘qituvchisi

Annotatsiya: Mazkur maqolada O‘zbekistonda xizmat ko‘rsatish sohasini rivojlantirishda investitsiyalarni jalb qilish mex-
anizmini takomillashtirish borasidagi fikrlar o‘z aksini topgan bo‘lib, xususan, innovatsion va investitsion mexanizmlar, 
chet el investitsiyalarini jalb qilish, makroiqtisodiy barqarorlikni oshirish, statistik modellashtirish va kichik biznesga inves-
titsiyalarni keng jalb qilish kabi asosiy yo‘nalishlar tahlil qilinadi.

Kalit so‘zlar: Investitsiya, iqtisodiy o‘sish, soliq imtiyozlari, moliyaviy qo‘llab-quvvatlash, davlat-xususiy sherikchiligi, inno-
vatsion rivojlanish, zamonaviy texnologiyalar, malakali kadrlar tayyorlash, xorijiy investitsiya.
Abstract: This article reflects ideas on improving the mechanism for attracting investment in the development of the 
service sector in Uzbekistan, in particular, key areas such as innovative and investment mechanisms, attracting foreign 
investment, improving macroeconomic stability, statistical modeling and widespread attraction of investments in small 
businesses will be analyzed.

Key words: investments, economic growth, tax incentives, financial support, public-private partnership, innovative devel-
opment, modern technologies, training of qualified personnel, foreign investments.
Аннотация: В данной статье отражены идеи по совершенствованию механизма привлечения инвестиций в раз-
витие сферы услуг в Узбекистане, в частности, будут проанализированы такие ключевые направления, как инно-
вационные и инвестиционные механизмы, привлечение иностранных инвестиций, повышение макроэкономиче-
ской стабильности, статистическое моделирование и широкое привлечение инвестиций в малый бизнес.

Ключевые слова: инвестиции, экономический рост, налоговые льготы, финансовая поддержка, государствен-
но-частное партнерство, инновационное развитие, современные технологии, подготовка квалифицированных 
кадров, иностранные инвестиции.

K I R I S H
O‘zbekistonda xizmat ko‘rsatish sohasini rivojlantirish mamlakatning iqtisodiy barqarorligi va raqobatbar-

doshligini oshirish uchun muhim ahamiyatga ega. So‘nggi yillarda mamlakatimizda xizmat ko‘rsatish sohasini 
rivojlantirish va investitsiyalarni jalb qilish borasida bir qator islohotlarni amalga oshirildi, shuningdek, qabul 
qilingan bir qator qarorlar va hujjatlar xizmat ko‘rsatish sohasini rivojlantirish va investitsiyalarni jalb qilishda 
muhim ahamiyat kasb etgan.

Prezidentimiz xorijiy investitsiyalarini jalb qilish uchun investitsion muhitni yaxshilash kerakligini bir necha 
bor ta’kidlagan, shuningdek, investorlar uchun qulay sharoitlar yaratish, soliq imtiyozlari taqdim etish va byuro-
kratik to‘siqlarni kamaytirish masalalariga alohida e’tibor qaratgan.

A D A B A Y O T L A R  S H A R H I 
Mamlakatimizda investitsiya muhitini yanada yaxshilash va uning jozibadorligini oshirish, kelgusi besh 

yilda 120 milliard AQSh dollari, jumladan 70 milliard dollar xorijiy investitsiyalarni jalb etish maqsadida 2026-yil-
gacha xorijiy va mahalliy investitsiyalarni jalb etish strategiyasini amalga oshirish, Davlat-xususiy sherikchilik 
asosida energetika, transport, sog‘liqni saqlash, ta’lim, ekologiya, kommunal xizmatlar, suv xo‘jaligi va boshqa 
sohalarga 14 milliard AQSh dollarga teng investitsiya jalb etish choralarini ko‘rish soha rivojiga keng imkoni-
yatlar yaratib beradi. [1]

O‘zbekiston Respublikasi Prezidentining 2022-yil 28-dekabrdagi “O‘zbekiston Respublikasining 
2023–2025-yillarga mo‘ljallangan investitsiya dasturini amalga oshirish chora-tadbirlari to‘g‘risida”gi PQ-459-

sonli qarorida belgilangan 2023–2025-yillarga mo‘ljallangan Milliy investitsiya dasturi umumiy qiymati 55,4 mil-
liard AQSh dollariga teng 768 ta loyihani o‘z ichiga oladi. Investitsiyalar, sanoat va savdo vazirligi investitsiya 
loyihalarini ro‘yxatdan o‘tkazish ustidan nazoratni amalga oshiradi, Investitsiyalarni rag‘batlantirish agentligi 
esa xorijiy investorlarga konsalting, axborot-tahlil, tadbirkorlik faoliyatini ro‘yxatdan o‘tkazishda ko‘maklashish 
va boshqa huquqiy yordam ko‘rsatadi. 2022-yilda davlat korxonalari va aktivlarini kimyo, transport, qurilish va 
bank ishi kabi turli sohalardagi xususiylashtirish orqali iqtisodiyotga davlat aralashuvini kamaytirishga qaratilgan 
chora tadbirlar amalga oshirildi. 

Yil davomida havo transporti va kimyo sanoatida davlat korxonalari tasarrufidagi monopoliyalar samarali 
tarzda barham topdi. [2]

Investitsiyalarni jalb qilish uchun xizmat ko‘rsatish standartlarini kafolatlovchi mexanizmlar joriy etish 
mamlakat va rivojlanish hamkorlarining mas’uliyatini oshirishga yordam beradi. [3] Xizmat ko‘rsatish sohasiga 
investitsiyalarni jalb qilish uchun davlat-xususiy sherikchilik mexanizmini qo‘llash samarali bo‘lishi mumkin. Bu 
model xususiy investitsiyalarni jalb qilishda muvaffaqiyatli bo‘lgan. [4] Xizmatlar sohasiga xorijiy sarmoyalarni 
jalb qilishda rivojlanayotgan bozorlar uchun moslashuvchan siyosatlar va infratuzilma yaratish orqali investorlar 
uchun jozibador sharoitlar yaratiladi. [5]

Donghyun Park va Marcus Noland tomonidan yozilgan “Developing the Service Sector as an Engine of 
Growth for Asia” asarida shaxsiy manfaatlarni himoya qiluvchi tartibga soluvchi to‘siqlarni yo‘q qilish orqali 
yanada raqobatbardosh xizmatlar bozorlarini yaratish bo‘lishi kerakligini ta’kidlagan. [4] Andrei Grimalyuk va 
Svitlana Danylina – “An Alternative Economic Mechanism for the Development of the Corporate Sector” maqo-
lasida maxsus iqtisodiy mexanizmlar, masalan, davlat tomonidan moliyaviy qo‘llab-quvvatlanadigan investitsiya 
banklari orqali yangi korxonalarni moliyalashtirish va xususiy sektorga topshirish kabi modellarni joriy etish 
xizmat ko‘rsatish sohasini yanada rivojlantirishga yordam berishini ta’kidlagan. [5]

Mamlakatimizda xizmat ko‘rsatish sohasini rivojlantirish va bu yo‘nalishga investitsiyalarni jalb qilish 
bo‘yicha qator muhim hujjatlar qabul qilindi, jumladan, xizmat ko‘rsatish sohasini rivojlantirish davlat dasturi 
xizmat ko‘rsatish sohasiga investitsiyalarni jalb qilish, xalqaro hamkorlikni rivojlantirish va sohani modernizat-
siya qilishga qaratilgan. Investitsiyalarni rag‘batlantirish bo‘yicha qoidalar investitsion jarayonlarni soddalashti-
rish, soliq imtiyozlari va kafolatlar taqdim etish orqali investorlarni jalb qilishni ko‘zda tutadi.

O‘zbekistonda investitsion muhitni yaxshilash uchun qator chora-tadbirlar amalga oshirildi, jumladan, 
investitsion jarayonlarni soddalashtirish maqsadida investitsiya jarayonlari uchun ruxsatnomalar va litsenzi-
yalar olish tartibi soddalashtirildi. Soliq imtiyozlari va bojxona rasmiylashtiruvi jarayonida investorlar uchun soliq 
imtiyozlari va bojxona rasmiylashtiruvi jarayonlari yengillashtirildi. Yer ajratish jarayonlarida investorlar uchun 
yer ajratish jarayonlari tezlashtirildi va soddalashtirildi.

O‘zbekistonda so‘nggi bir necha yil ichida valyuta bozorini liberallashtirish va investorlar uchun soliq imti-
yozlari bilan yettita maxsus iqtisodiy zona tashkil etish kabi islohotlar mamlakatni xalqaro kapital uchun jozi-
bador manzilga aylantirdi. O‘zbekistonda to‘g‘ridan-to‘g‘ri investitsiyalar oqimi 2021-yildagi 2,53 milliard AQSh 
dollaridan 2022-yilda 2,27 milliard dollargacha o‘sdi, bu asosan qayta investitsiya qilingan daromadlarning ikki 
baravar ko‘payishi hisobiga 1,2 milliard dollarga yetdi. Xuddi shu davr yakuniga ko‘ra, to‘g‘ridan-to‘g‘ri inves-
titsiyalarning umumiy zaxirasi 13,63 milliard AQSh dollarini tashkil etdi, bu mamlakat YaIMning 16,9 foizini 
tashkil etadi. Oʻzbekiston 2023-yilning toʻqqiz oyida 7,5 milliard dollar toʻgʻridan-toʻgʻri xorijiy investitsiyalarni 
jalb qilgan. Oʻzbekistonga sarmoya kiritayotgan asosiy davlatlar Xitoy (jami aktsiyalarning 65 foizdan ortigʻi), 
Janubiy Koreyadir. Rossiya, Qozogʻiston va Turkiya energetika, metallurgiya va kimyo sanoati asosiy tarmoqlar 
hisoblanadi. [6]

O‘zbekiston xizmat ko‘rsatish sohasida investitsiya jalb qilish imkoniyatlari bo‘yicha ko‘plab imkoniyatlar 
mavjud. O‘zbekiston Markaziy Osiyoning markazida joylashgan bo‘lib, Yevropa va Osiyo bozorlariga chiqish 
imkoniyatiga ega. Bu esa, transport va logistika xizmatlariga katta ehtiyoj borligini ko‘rsatadi. O‘zbekiston katta 
ichki bozorga ega bo‘lib. xizmat ko‘rsatish sohasida turli xil yo‘nalishlarda (savdo, transport, turizm va bosh-
qalar) investitsiyalar uchun keng imkoniyatlar yaratadi . 

O‘zbekiston investitsiyalar va investitsion faoliyat bo‘yicha qonunlari xorijiy investorlar uchun kafolatlar va 
himoya mexanizmlarini taklif etadi. Investitsiyalarni milliylashtirishdan himoya qilish, erkin valyuta ayirboshlash 
imkoniyatlari mavjud .

Chet el investorlariga soliq imtiyozlari va preferensiyalar taqdim etiladi. Masalan, yangi texnologiyalarni 
kiritgan investorlar uchun soliqdan ozod qilish muddatlari mavjud.

Raqamli iqtisodiyot va IT xizmatlari O‘zbekistonda katta potentsialga ega bo‘lib, raqamli texnologiyalarni 
rivojlantirishga katta e’tibor berilmoqda, bu esa IT va telekommunikatsiya sohalariga investitsiyalarni jalb qilish 
imkonini beradi.

Mamlakatimiz boy madaniy va tarixiy merosga ega bo‘lib, turizm sohasida katta imkoniyatlarga ega. Turizm 
infratuzilmasini rivojlantirish va bu sohada yangi xizmatlarni joriy etish uchun yirik investitsiya loyihalari amalga 
oshirilmoqda . 



959https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  № 5-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S Yangi transport va logistika markazlari, aeroportlar va temir yo‘l infratuzilmasini rivojlantirish uchun keng 

ko‘lamli loyihalar amalga oshirilmoqda. Bu esa, ushbu sohalarda investitsiya imkoniyatlarini kengaytiradi. Ener-
getika va kommunal xizmatlar sohasida ham yangi loyihalar amalga oshirilmoqda. Shahar infratuzilmasini mod-
ernizatsiya qilish, yangi energiya manbalarini joriy etish kabi yo‘nalishlarda investitsiyalar jalb qilinmoqda . 

Xizmat ko‘rsatish sohasida malakali kadrlar tayyorlash uchun maxsus dasturlar va loyihalar amalga 
oshirilmoqda. Bu investorlar uchun xizmat sifatini oshirish va raqobatbardosh kadrlarni jalb qilish imkoniyatini 
beradi.

2024-yil 1-aprel holatiga koʻra, mamlakatda faoliyat koʻrsatayotgan korxona va tashkilotlarning umumiy 
soni 469 113 birlikka yetdi. 

Xizmatlar sohasida 340 438 birligi jalb etilgan boʻlib, umumiy sonining 72,6 % ini tashkil etdi. Xizmat koʻr-
satuvchi korxona va tashkilotlarning umumiy sonidan kichik tadbirkorlik subyektlari 80,6 foizni yoki 274 466 
birlikni tashkil etganini 1-jadvalda ko‘rish mumkin.

1-jadval: Xizmatlar sohasida faoliyat koʻrsatayotgan korxona va tashkilotlar, 1-aprel holatiga koʻra (birlikda) 

Xizmatlar sohasi bu – korxonalar, tashkilotlar, shuningdek, jismoniy shaxslar tomonidan koʻrsatiladigan turli 
xil xizmat turlarini takror ishlab chiqarishni oʻz ichiga olgan umumlashtiruvchi kategoriyadir. Koʻrsatilgan bozor 
xizmatlari hajmi maʼlum vaqt davomida isteʼmolchilarga (yuridik va jismoniy shaxslar, norezidentlarni qoʻshgan 
holda) koʻrsatilgan xizmatlar qiymatini aks ettiradi. 

2-jadval: Ko‘rsatilgan bozor xizmatlari hajmi (2021–2024-yillar yanvar-mart, trln so‘mda)



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

960 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

3-jadval: Hududlar kesimida koʻrsatilgan bozor xizmatlari hajmi (yanvar-mart)

 2024-yilning yanvar-mart oylarida bozor xizmatlarining umumiy hajmida Toshkent shahrining ulushi 
40,8 %, yaʼni 52 223,8 mlrd soʻmni tashkil etdi. 2023-yilga nisbatan ushbu hududning oʻsish surʼati 120,5 % ga 
yetgan. Sirdaryo viloyatida koʻrsatilgan bozor xizmatlari hajmi 1 677,5 mlrd soʻmni yoki jami xizmatlar hajmining 
1,3 % ini tashkil etdi. Oʻsish surʼati 113,3 % ga yetdi.

O‘zbekiston Respublikasi Prezidentining 2021-yil 11-maydagi “Xizmatlar sohasini jadal rivojlantirish cho-
ra-tadbirlari to‘g‘risida”gi PQ-5113-son qarori bilan mamlakat iqtisodiyotida xizmatlar sohasi ulushini oshirish, 
xizmat turlarini kengaytirish va sifatini oshirish, shuningdek, tadbirkorlik subyektlarini ushbu yoʻnalishda yanada 
qoʻllab-quvvatlash maqsadida, mamlakatimizda xizmatlar sohasini rivojlantirishning maqsadli parametrlari va 
ularning monitoringi joriy etildi.

X U L O S A
Xulosa qilib aytganga, yuqorada keltirilgan ma’lumotlarga asosan, O‘zbekistonda xizmat ko‘rsatish sohasini 

rivojlantirish uchun investitsiyalarni jalb qilish mexanizmini takomillashtirish muhim ahamiyatga ega. Ushbu 
soha iqtisodiy o‘sish va ijtimoiy farovonlikka sezilarli hissa qo‘shishi mumkin.

Investitsiyalarni himoya qilish va xavfsizligini ta’minlash uchun qonunchilik bazasini mustahkamlash, inves-
titsiya jarayonlarini soddalashtirish va tezlashtirish uchun ma’muriy tartiblarni soddalashtirish, xizmat ko‘rsatish 
sohasiga investitsiya kiritadigan tadbirkorlarga soliq imtiyozlari berish, kichik va o‘rta bizneslar uchun kredit 
resurslarini kengaytirish va qulay sharoitlar yaratish, davlat va xususiy sektor o‘rtasida samarali hamkorlikni 
rivojlantirish va yangi investitsion loyihalarni amalga oshirishda davlat ishtirokini oshirish, maxsus investitsiya 
fondlari tashkil etish orqali xizmat ko‘rsatish sohasiga investitsiyalarni jalb qilishni rag‘batlantirish maqsadga 
muvofiq.



961https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  № 5-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

4-jadval: Xizmatlar sohasining asosiy turlari boʻyicha koʻrsatkichlari

Shuningdek, xizmat ko‘rsatish sohasida zamonaviy texnologiyalarni joriy etish va innovatsion loyihalarni 
qo‘llab-quvvatlash, raqamli texnologiyalar va avtomatizatsiyani keng joriy etish, malakali kadrlarni tayyorlash 
va ularning malakasini oshirish bo‘yicha dasturlar ishlab chiqish, soha mutaxassislarini tayyorlash va qayta 
tayyorlash uchun zamonaviy ta’lim va trening dasturlarini yaratish, investitsion imkoniyatlarini xalqaro may-
donda faol targ‘ib qilish, investitsion loyihalarni taqdim etish uchun xalqaro ko‘rgazmalar va forumlarda ishtirok 
etish xizmat ko‘rsatish sohasini rivojlantirishga va iqtisodiy o‘sish hamda ijtimoiy farovonlikka erishishga katta 
hissa qo‘shadi.

